
Dariyus laati laamiiɗo keso haa Baabila.  O perɗo masin.  
O hoosi yimɓe ɓurɓe baawal kuugal temeere e saapanɗe
ɗiɗi ngam ɓe walla mo laamuki.  Nden o hoosi yimɓe tati
laata ardiiɓe.  
Daniyel laati
gooto nder yimɓe
tati ɗin.



Laamiiɗo Dariyus ɗon teddina Daniyel masin, o 
numi laamungo mo ngomna laamu ndin fuu.  



Goɗɗi ardiiɓe ɓen ɗon haaja mo.  Ɓe 
waɗi dabare no Daniyel tawrata e aybe
ngam o nasta ɓilla bee laamiiɗo.



No ɓe haɓdi fuu, ardiiɓe ɓen relli heɓiki aybe Daniyel.  
Daniyel holloowo gooŋnga nder ko o huuwanta laamiiɗo 
fuu.  O ɗon boo waɗa hakkiilo, nda o perɗo, o ɗon boo 
waɗa koo ɗume e baawal maako fuu.



Ardiiɓe haajiiɓe ɓen andi laawol go'otel tan ɗum ɓe 
naŋgirta Daniyel.   Ɓe andi wala hunde haa duuniyaaru 
ndu haɗata mo rewiki Allah Isra'iila.



Konooɓe Daniyel numi 
dabare.  Ɓe waɗi 
dooka kesum, ɓe 
waddani laamiiɗo o 
waɗa juŋgo dow 
maare.  Dooka ka wi'I, 
koo moye ngaɗa do'a 
maako to Laamiiɗo 
Dariyus tan.  Mo 
ɗowtanay ɗum fuu, 
sakkinte nder loowol 
mbarooɗe!

DOOKA 
LAAMIIƊO



Laamiiɗo Dariyus waɗi 
juŋngo dow dooka hesre.



Dooka hesre nde'e waylay koo
ɗume haa Daniyel.  O waɗi ko o 
woowi waɗiki.  O tuggi koppi
haade burɗe suudu maako
maɓɓitiigo, o waɗi do'a to Allah 
mo asaama nde tati haa nyalaande.



Ardiiɓe haajiiɓe ɓen
njehi law yecci laamiiɗo.  

Laati doole
Laamiiɗo Dariyus
naŋga Daniyel.  
Haani dooka ka’a
ɗowtane.  Daniyel 
maayoto.  Laamiiɗo 
on haɓdi masin, 
ammaa waalaa
laawol no o 
ngaylititta
dooka ka'a.  



Daniyel taƴaama kiita waade, heedi sakkinki nder 
loowol mbarooɗe.  Hiddeeko Daniyel sakkinaama nder 
mbarooɗe weelaaɓe ɗin, Laamiiɗo Dariyus wi'i mo, 
"Allah maaɗa, mo a tiini jaggingo, hisnete!" 



Jemmaare nde'e, laamiiɗo ɗanaaki sam.  Fajjiri cuɓ 
o dawi, o yaawɗi yahuki to loowol mbarooɗe.



Laamiiɗo Dariyus
noddi bee semmbe, 
"Daniyel, jaggiiɗo
Allah geeto, Allah mo
a ti’ini jagganaakgo
ɗum, waawi hisnugo
ma haa mbarooɗe
na?"  Teema o tammay
heɓiki jaabuwol.  
Ammaa Daniyel jaabi! 



Daniyel jaabi, 
"Yaa laamiiɗo, 
Allah am leli
Malaa'ikkaajo
maako, o 
maɓɓi kunduɗe
mbarooɗe on, 
ngam taa ɗe
nawna mi!  
Non ɓoo, yaa
laamiiɗo, mi 
waɗay aybe
yeeso maaɗa."



Laamiiɗo Dariyus waɗi seyyo 
masin!  O umri ɓe ngurtina 
Daniyel nder loowol ngol.



Laamiiɗo andi Allah hisni
Daniyel, o boo andi
konooɓe Daniyel, ɓe
konooɓe Allah.  O umri
ɓe esti mo o waɗi juŋgo
dow dooka ka sakkine
nder loowol ngo'ol.  
Ɓe sakkinaama
nder maagol, 
mbarooɗe ɗin
ƴakkidi ɓe.



Laamiiɗo Dariyus yiɗi duuniyaaru fuu anda dow
Allah mo asaama hisni Daniyel, jaggiiɗo e koolaaɗo
mo.  Laamiiɗo on windi bataakewol ɗum umri koo
moy rewa Allah geeto.  Laamiiɗo lornani Daniyel
teddungal maako e Arduungal maako.



"Damugal Wolde Maɗa ɗon hokka jayŋgol." 
Jaabura 119:130

Tariya Deftere ndu ɗon wolwina amin do Allah 
amin je boɗɗo je taggi amin e je yiɗi ha en aanda Mo.

Allah aandi min ngaɗi kujeji kalluɗum, je O ewnatta hakke.  
Eltare aybe ɗum wade, ama Allah yiɗi ma be gonga e O nelli

no Ɓiɗɗo mako je gooto, Yesu, ha o maya do Gafangal e ɓe elta
Mo ngam aybe maɗa, Nden Yesu finni nder wade e dilli ha saare

ha asaman!  To a ɗon nuɗɗina Yesu e emmi mo ngam ha O 
yaffa hakkeji maɗa, O waɗan ɗum.  O waran e O wondan

be ma jonta, e a wondan be Mako ha abada. 

To a tammi ɗum gonga, Yeccu ɗo ha Allah:
Yesu am, mi ɗon nuɗɗina an woni Allah, e lati neɗɗo ngam

mayugo ngam hakkeji am, jonta A ɗon yeɗɗa fahin.  Useini nastu
ha nde jonde am e yafanam hakkeji am, ngam ha jonde am sanja

jonta, e yende feere mi wonda be ma ha abada.  Wallam ngam
heɗɗitugo Ma e yeɗɗa ngam Ma bana ɓiɗɗo Ma.  Amina.

Jaangu Deftere e ngewtu be Allah tum tum!  Yohonna 3:16

